
«Парасатты полицей» байқауы  

 
 

Қазақстан Республикасының Тіл туралы Заңының 4-бабында 
айтылғандай, Қазақстан Республикасының мемлекеттiк тiлi - қазақ 
тiлi.  
  Мемлекеттiк тiл - мемлекеттiң бүкiл аумағында қоғамдық 
қатынастардың барлық саласында қолданылатын мемлекеттiк басқару, заң 
шығару, сот iсiн жүргiзу жəне iс қағаздарын жүргiзу тiлi. Қазақстан 
халқын топтастырудың аса маңызды факторы болып табылатын 
мемлекеттiк тiлдi меңгеру - Қазақстан Республикасының əрбiр 
азаматының парызы.  

2014 жылдың 2 қазан күні Қазақстан Республикасы Ішкі істер 
министрлігі Қостанай академиясы күндізгі оқыту факультетінің 1, 2, 3, 4 
курс тыңдаушыларының арасында «Парасатты полицей» байқауы 
өткізілді. Оған 4 команда қатысты. 
 Сайыстың мақсаты - ішкі істер органдарының қызметкерлері 
арасында мемлекеттік тіл саясатын кеңінен насихаттау, тəртіп 
сақшыларының бойында Отанға, еліне деген сүйіспеншілікті дамыту, 
қызметкерлердің қоғамдағы оң имиджін қалыптастыру, мемлекеттік тілді 
құрметтеу, мəртебесін арттыру, құқық қорғау қызметкерлерінің 
парасаттылық рухын көтеру.  

Байқауға барлық тыңдаушылар бір адамдай ат салыса қатысты. 
 Байқау болғасын, оны жан-жақты бағалайтын əділ де,  шешен 
қазылар-алқасы сайланды. Аталған сайыс қатысушылардың таныстыру 
кезеңінен басталды. Əр команданың жетекшісі өлеңмен, əн жəне бимен 
өздерін таныстырды.  

Екінші кезең, «Сегіз қырлы – бір сырлы» атты үй тапсырмасы. 
Қатысушылар полиция қызметінің ерекшеліктеріне қатысты əн немесе 
өлең шығара айтып, құқық қорғау қызметкерлерінің оң имиджін 
қалыптастыру үшін өздерінің ой-толғамдарын ықшам əрі қызықты 
сахналық көріністермен бейнеледі. Сонымен қатар, байқау барысында 
тыңдаушылар көрермендерге, қазылар-алқасына өздерінің əндерін тарту 
етті.  
 Үшінші кезең, «Нар тəуекел....» атты тосын əрекет деп аталды. Əр 
командаға қоғамдағы түрлі оқиғаларға қатысты тапсырмалар берілді. Осы 
тапсырмалар бойынша қатысушылар өздерінің шеберліктерін, 
кəсібиліктерін, шапшаңдылықтары мен ұтқыр шешім қабылдауларын 
көрсетті. Сайыс барысында, жүргізушілер көрермендерге қызықты да 
тартымды сұрақ – жауаптар қойды.  
 Байқау болғасын, жеңімпаз да болады.  



Академия бастығы полиция полковнигі Мирлан Ахмедияұлы 
Қызылов: «Бүгінгі «Парасатты полицей» бұл ақылды, адамгершілігі мол, 
инабатты, əдепті, интеллектуалы жоғары, өз ісінің майталманы, кəсіби 
шебері, халқының сенімін ақтайтын, Отанын, елін қорғайтын қызметкер 
болуы керек. Полиция қызметі, бұл өмірдегі үлкен сын. Қазақстан 
Республикасының одан əрі гүлденуі мен өркендеуі, мемлекеттік тіліміздің 
мəртебесін көтеру,  Сіздердің қолдарыңызда, болашақ жас полицейлер!», 
деп айтып кетті.  

Қазылар - алқасы командаларды тапсырмалар бойынша жан-жақты 
бағалап, оларға өз баллдарын қойып, байқаудың жеңімпазын хабарлады.  
Бас жүлдені  2 курс тыңдаушылары еншілеріне тиеді.  Бірінші орын  -                      
4 курс тыңдаушылары, екінші орын -  3 курс тыңдаушылары, үшінші орын 
– 1 курс тыңдаушылары  иеленді. Командалар Академия бастығының 
грамотасымен марапатталды.  

«Парасатты полицей» байқау соңында қатысушылар мен қазылар – 
алқасы естелікке суретке түсті.  

Қазақ елінің дархан даласын қорғау, халқымыздың сенімін ақтау, 
қайратты, қайсарлы, патриоттық рухты көтеру, жігерлі ұмтылыстарға 
ұмтылу қасиеттері  Сіздерде, болашақ жас офицерлер! 

